
Монгол Улсын Их Хурлын 2020 оны хаврын ээлжит чуулганы

Нийгмийн бодлого, боловсрол, соёл, шинжлэх ухааны байнгын

хорооны 5 дугаар сарын 05-ны өдөр /Мягмар гараг/-ийн

хуралдааны товч тэмдэглэл

Нийгмийн бодлого, боловсрол, соёл, шинжлэх ухааны байнгын хорооны дарга Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 12 цаг 18 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ё.Баатарбилэг, Г.Мөнхцэцэг, Я.Санжмятав, Д.Сарангэрэл, Ц.Цогзолмаа, А.Ундраа, С.Эрдэнэ;

Тасалсан: О.Баасанхүү.


Нэг.““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын төсөл /Засгийн газар 2020.01.31-ний өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/
Хэлэлцэж буй асуудалтай холбогдуулан Улсын Их Хурлын гишүүн, Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Улсын Их Хурлын гишүүн, Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Бодлого, төлөвлөлтийн газрын дарга А.Хишигбаяр, Үндэсний хөгжлийн газрын дарга Д.Баярсайхан, Боловсрол, соёл, шинжлэх ухаан, спортын яамны Төрийн нарийн бичгийн дарга Л.Цэдэвсүрэн, мөн яамны Стратеги, бодлого төлөвлөлтийн газрын даргын албан үүргийг түр орлон гүйцэтгэгч Ж.Ганбаатар, Барилга, хот байгуулалтын яамны Бодлого, төлөвлөлтийн газрын дарга Ц.Баярбат, Эрүүл мэндийн яамны Төрийн нарийн бичгийн дарга Л.Амаржаргал, мөн яамны Салбар дундын хамтын ажиллагааны бодлого, төлөвлөлт хариуцсан ахлах мэргэжилтэн П.Оюунцэцэг, Соёл, урлагийн их сургуулийн Ардын урлаг, бүжиг судлалын профессорын багийн тэргүүлэх профессор, Ардын багш С.Дулам, Монгол Улсын Их сургуулийн эмирит профессор, академич, доктор, Шинжлэх ухааны гавьяат зүтгэлтэн Т.Дорж, Сангийн яамны Эдийн засгийн бодлогын газрын дарга Г.Батхүрэл, мөн яамны шинжээч Ж.Ганбаяр, Удирдлагын академийн захирал, профессор, доктор С.Зулпхар, Засгийн газрын Хэрэг эрхлэх газрын ажилтан судлаач П.Зохихсүрэн, мөн газрын орон тооны бус зөвлөх Ж.Нарантуяа нар оролцов. 



Хуралдаанд Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ш.Ариунжаргал, Р.Болормаа нар байлцав. 

Төслийн анхны хэлэлцүүлэгтэй холбогдуулан Улсын Их Хурлын гишүүн Ц.Мөнх-Оргил зарчмын зөрүүтэй санал гаргаж, саналаа тайлбарлав.

Д.Оюунхорол: 1.Улсын Их Хурлын гишүүн Ц.Мөнх-Оргилын гаргасан, хуулийн төслийн Хавсралт 5-ын Боловсролын зорилт хэсэгт “сургуулийн хоол үйлдвэрлэл, үйлчилгээний үндэсний тогтолцоог хөгжүүлнэ, бүх сурагч үдийн хоолны үйлчилгээнд хамрагдаж сургууль бүр стандартын шаардлага хангасан хоол үйлдвэрлэлийн байр, хүний нөөцтэй байна” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
  4

Татгалзсан:

  6

Бүгд:


10

40.0 хувийн саналаар дэмжигдсэнгүй.

Улсын Их Хурлын гишүүн М.Билэгтийн дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгож, дахин санал хураалт явуулах горимын санал гаргав.

Д.Оюунхорол: Улсын Их Хурлын гишүүн М.Билэгтийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
  6

Татгалзсан:

  4

Бүгд:


10

60.0 хувийн саналаар дэмжигдлээ.
Д.Оюунхорол: Улсын Их Хурлын гишүүн Ц.Мөнх-Оргилын гаргасан, хуулийн төслийн Хавсралт 5-ын Боловсролын зорилт хэсэгт “сургуулийн хоол үйлдвэрлэл, үйлчилгээний үндэсний тогтолцоог хөгжүүлнэ, бүх сурагч үдийн хоолны үйлчилгээнд хамрагдаж сургууль бүр стандартын шаардлага хангасан хоол үйлдвэрлэлийн байр, хүний нөөцтэй байна” гэж нэмэх гэсэн саналыг дэмжье гэсэн санал хураалтыг дахин явуулъя.

Зөвшөөрсөн:
  7

Татгалзсан:

  3

Бүгд:


10

70.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Ганболд Төрийн байгуулалтын байнгын хорооны хуралдаанд танилцуулахаар тогтов.
Хуралдаан 14 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 12 цаг 32 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ

БАЙНГЫН ХОРООНЫ ДАРГА



Д.ОЮУНХОРОЛ

Тэмдэглэл хөтөлсөн:

ПРОТОКОЛЫН АЛБАНЫ

ШИНЖЭЭЧ






Б.БАТГЭРЭЛ
МОНГОЛ УЛСЫН ИХ  ХУРЛЫН 2020 ОНЫ ХАВРЫН
ЭЭЛЖИТ ЧУУЛГАНЫ НИЙГМИЙН БОДЛОГО, БОЛОВСРОЛ, 
СОЁЛ, ШИНЖЛЭХ УХААНЫ БАЙНГЫН ХОРООНЫ 5 ДУГААР 
САРЫН 05-НЫ ӨДӨР /МЯГМАР ГАРАГ/-ИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ
Д.Оюунхорол: Гишүүдийнхээ өглөөний амгаланг айлтгая. Хуралд оролцож байгаа ажлын хэсгийн гишүүдийн энэ өглөөний амгаланг айлтгая. Байнгын хорооны хуралдаанд ирвэл зохих 19 гишүүнээс ирсэн 10 гишүүн. Ирц 52.6 хувьтай байгаа учраас хуралдаанаа эхэлье.

Өнөөдрийн Байнгын хорооны хуралдаанаар хэлэлцэх асуудлаа танилцуулъя. 
1.““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын анхны хэлэлцүүлгийг явуулж, санал, дүгнэлтээ Төрийн байгуулалтын байнгын хороонд хүргүүлнэ.

Хэлэлцэх асуудал дээр саналтай гишүүд байна уу? Эхлээд асуулттай гишүүн байхгүй байна уу? Байхгүй байна. 
Хэлэлцэх асуудалдаа оръё. 
Нэг.““АЛСЫН ХАРАА-2050” Монгол Улсын урт хугацааны хөгжлийн үзэл баримтлал батлах тухай” Улсын Их Хурлын тогтоолын анхны хэлэлцүүлгийг явуулж санал дүгнэлтээ төрийн байгуулалтын байнгын хороонд хүргүүлнэ.

Тогтоолын төсөл санаачлагчаас асуулт асуух гишүүд байвал нэрээ өгнө үү. Алга байна. Зарчмын зөрүүтэй санал томьёолол гаргасан гишүүд байвал ирүүлье. Нэг санал ирсэн байна. 
1.Улсын Их Хурлын гишүүн Цэндийн Мөнх-Оргил зарчмын зөрүүтэй саналын томьёолол ирүүлж байна. Хавсралт 5, Боловсролын зорилт саналын томьёолол дээр “сургуулийн хоол үйлдвэрлэл, үйлчилгээний үндэсний тогтолцоог хөгжүүлнэ, бүх сурагч үдийн хоолны үйлчилгээнд хамрагдаж сургууль бүр стандартын шаардлага хангасан хоол үйлдвэрлэлийн байр, хүний нөөцтэй байна” гэж нэмэх. Стандартын шаардлага хангасан хоол үйлдвэрлэлийн байр, тоног төхөөрөмж, хүний нөөцтэй байна гэж нэмэх гэсэн ийм томьёолол бичиж ирүүлсэн байна. 
Гишүүн саналаа тайлбарлах уу? Мөнх-Оргил гишүүний микрофоныг өгье.

Ц.Мөнх-Оргил: Баярлалаа. Би энэ саналын томьёоллын хавсралт номер 5 дээр саяын Байнгын хорооны даргын уншсан томьёоллыг нэмж оруулах санал оруулж байгаа юм. Улсын Их Хурал 2019 оны 4 сард Ерөнхий боловсролын сургуулийн хоол үйлдвэрлэл үйлчилгээний тухай хууль баталсан. Хууль батлагдсан ёсоороо 2020 оны 9 сарын 1-нээс хүчин төгөлдөр болно. Энэ хуулиар дэс дараатайгаар, ээлж дараалалтайгаар Монгол Улсын нутаг дэвсгэр дээр үйл ажиллагаа явуулж байгаа 800 гаруй хувийн болон хувьсгалын хот, хөдөөгүй дотуур байртай, байргүй ээлж дараалан өөрийн гэсэн гал зуухтай болж одоогийн байдлаар зөвхөн 1-5 дугаар ангийн хүүхдүүдэд “Үдийн цай” хөтөлбөр хэрэгжүүлж байгаа бол энийг “Өдрийн хоол” болгож хэрэгжүүлэх ёстой байгаа юм аа. 
Энэ бол зүгээр нэг хоол хийгээд хүүхдүүдэд өгөх тухай асуудал биш. Энийг бол Улсын Их Хурал энэ хуулийг батлахдаа энэ нийтийн эрүүл мэндийг хангах, халдварт болон халдварт бус өвчнөөс урьдчилан сэргийлэх, хойч ирээдүй маань хоолтой, ундтай, зөв хооллодог, энэ хуулийг зөв хэрэгжүүлээд явах юм бол 5-10 жилийн дотор маш том нийгмийн амьдралд эргэлт гарсан, Монгол Улсын хөрөнгө мөнгөний ихээхэн хэсгийг авч зарцуулдаг, эрүүл мэндийн салбарын ачааллыг эрс бууруулсан ийм чухал хууль хэрэгжих юм. Тэгээд Монгол Улсын хөгжлийг дараагийн 30 жилд тодорхойлох “2050 хөтөлбөр”-т энэ заалтыг тусгайлан суулгаж оруулж өгөх саналтай байгаа юм. Өнөөдөр дэлхийн 160 гаруй оронд эцэг, эхээс нь заримаас нь бага хэмжээгээр авсан, заримаас нь улс нь төсвөөсөө 100 хувь хариуцаж хүүхдүүдээ арван жилийн хүүхдүүдээ хооллож байна. Энэ бол сургалт, хичээл таслахгүй байх, эрдэм ном сурахад нь тус дэм болдгоос гадна өрхийн аж ахуйн нэгжүүд, өрхүүдэд бас нийгмийн ихээхэн тус дэм болдог, халамж болдог ийм чухал арга хэмжээ.

Хууль батлагдсан ёсоороо бол үндэсний дотоодын хүнсний бүтээгдэхүүнийг тэр дундаа орон нутгийн аж ахуйн нэгжүүдийн дэмжлэг туслалцаатайгаар энэ хуулийг хэрэгжүүлнэ гэж заасан байгаа. Тийм учраас гишүүд энэ заалтыг дэмжиж өгнө үү гэж хүсэж байна. Баярлалаа.

Д.Оюунхорол: Мөнх-Оргил гишүүн гаргасан саналаа тайлбарлалаа. Ажлын хэсгээс нэмж хариулах санал дээр тайлбар өгөх хүн байна уу? Ажлын хэсгээс алга байна. 
Тэгвэл энэ зарчмын зөрүүтэй саналын томьёоллоор санал хураалт явуулъя.

Мөнх-Оргил гишүүний гаргасан хавсралт 5-ын Боловсролын зорилт дээр номер 5-д дараах саналыг оруулъя гэдгийг дэмжиж байгаа гишүүд саналаа өгье.

Билэгт гишүүн техникийн саатал гарсан байна гэж байгаа юм. Үгээ хэлчих та. 
М.Билэгт: Энэ хүүхдийн “Үдийн хоол” хөтөлбөр бол маш чухал. Тийм учраас сая уг нь дэмжсэн юм. Тэгээд л энэ эсрэг гарчих юм. Тэгэхээр дахин санал хураалгаж өгөөч, түрүүчийн саналыг хүчингүй болгож гэж санал гаргаж байна. 
Д.Оюунхорол: Билит гишүүнд техникийн саатал гарсан гэж байгаа учраас энэ саналын томьёоллыг дахин санал хураалт явуулъя.

“Сургуулийн хоол үйлдвэрлэл, үйлчилгээний үндэсний тогтолцоог хөгжүүлнэ, бүх сурагч үдийн хоолны үйлчилгээнд хамрагдаж сургууль бүр стандартын шаардлага хангасан хоол үйлдвэрлэлийн байр, тоног төхөөрөмж, хүний нөөцтэй байна” гэж нэмэх.

Бид нар Монгол Улсын Их Хурлаар энэ хүүхдийн хоолтой холбоотой хууль баталсан. Энэ хуулийг хэрэгжүүлэхэд бүх сургуулиуд ер нь ийм шаардлагыг хангасан байх ёстой. Өнөөдрийн байдлаар бол яг хүүхдийн “Үдийн цай”, Үдийн хоол” хөтөлбөрийг хэрэгжүүлж байгаа арван жилийн ерөнхий боловсролын дунд сургуулиуд дээр яг шаардлага хангасан гал тогоо бол байхгүй ээ. Тийм учраас энэ одоо хэрэгцээ шаардлагыг бид нар бол тодорхой зорилт тавьж хэрэгжүүлэхийн төлөө ажиллах ёстой. Тэгэхээр энэ бол үнэхээр зайлшгүй шаардлагатай томьёоллоо гэж үзээд манай гишүүд дэмжиж өгөхийг хүсэж байна.

Санал хураалт
Санал хураалтад 10 гишүүн оролцож 6 гишүүн дэмжсэнээр 60 хувийн саналаар энэ санал дэмжигдлээ. 
Ер нь манай Байнгын хороо энэ “АЛСЫН ХАРАА-2050”-ийн ажлын хэсэгт бол орж ажилласан гишүүдээс маань. Тэгээд ажлын хэсэг дээр саналаа ерөнхийд нь томьёолоод өгсөн. Ажлын хэсэг маань бидний өгсөн саналыг бас нэг бүрчлэн үзээд авсан.  Үнэхээр энэ “АЛСЫН ХАРАА-2050”-ийг боловсруулсан ажлын хэсгийн ахлагч Оюун-Эрдэнэ даргад, ажлын хэсгийн хамт олонд бүгдээрэнд нь талархал илэрхийлье. Энд бол өнөөдөр ажлын хэсгийн дарга Оюун-Эрдэнэ сайд ирсэн байна, Үндэсний хөгжлийн газрын дарга Баярсайхан дарга ирсэн байна, Боловсрол, соёл, шинжлэх ухаан, спортын яамны Төрийн нарийн бичгийн дарга Цэдэвсүрэн ирсэн байна, Боловсрол, соёл, шинжлэх ухааны Стратеги бодлого төлөвлөлтийн газрын даргын албан үүргийг түр орлон гүйцэтгэгч Ганбаатар ирсэн байна, Хөдөлмөр, нийгэм хамгааллын яамны Төрийн нарийн бичгийн дарга Өнөрбаяр ирсэн байна, Хөдөлмөр нийгэм хамгааллын яамны Бодлого төлөвлөлтийн газрын дарга Хишигбаяр ирсэн байна, Барилга, хот байгуулалтын яамны Бодлого төлөвлөлтийн газрын дарга Баярбат ирсэн байна, Эрүүл мэндийн яамны Төрийн нарийн бичгийн дарга Амаржаргал ирсэн байна, Эрүүл мэндийн яамны Салбар дундын хамтын ажиллагааны бодлого төлөвлөлт хариуцсан ахлах мэргэжилтэн Оюунцэцэг ирсэн байна, Соёл, урлагийн их сургуулийн Ардын урлаг, бүжиг, судлалын профессор, багийн тэргүүлэх профессор, ардын багш С.Дулам ирсэн байна, Монгол Улсын Их Сургуулийн профессор, академич, доктор, шинжлэх ухааны гавьяат зүтгэлтэн Дорж гуай ирсэн байна, Сангийн яамны Эдийн засгийн бодлогын газрын дарга Батхүрэл ирсэн байна, Удирдлагын академийн захирал, профессор, доктор Зулпхаар ирсэн байна, Засгийн газрын Хэрэглэх газрын орон тооны бус зөвлөх Нарантуяа ирсэн байна, Сангийн яамны шинжээч Ж.Ганбаяр. Ингээд ийм бүрэлдэхүүнтэй баг ирсэн байна, Засгийн газрын Хэрэг эрхлэх газрын ажилтан судлаач Зохихсүрэн ирсэн байна. Манай Зохихсүрэн бол бас маш мундаг, нямбай нягт сууж байсан гэдгийг бас энд бүр онцлон хэлэхийг хүсэж байна. 
Бид нар сая нэг саналыг унагаагаад, нэг удаа унаад, нэг удаа дэмжигдсэн. Тэгэхээр одоо Дэгийн тухай хуулийн 21.4-өөр бол дахин нэг удаа санал хураалт явуулна. Тэгэхээр нэг саналаар гурван удаа санал хураалт явуулаад, хоёр удаа дэмжигдсэн санал нь дэмжигдсэн гэдэг ийм одоо боломжтой болж, санал дэмжигдэж байна гэсэн үг. 
Одоо дахиад нэг удаа Мөнх-Оргил гишүүний саналаар санал хураалт явуулъя. Сая шинээр орж ирсэн гишүүд бас байна. Сургуулийн хоол үйлдвэрлэл, үйлчилгээний үндэсний тогтолцоог хөгжүүлнэ, бүх сурагч Үдийн хоолны үйлчилгээнд хамрагдаж сургууль бүр стандартын шаардлага хангасан хоол үйлдвэрлэлийн байр, хүний нөөц, техник тоног төхөөрөмжтэй байна гэж нэмэх гэсэн ийм томьёоллоор санал хураалт явуулъя.

Санал хураалтад 10 гишүүн оролцож, 7 гишүүн дэмжсэнээр 70 хувийн саналаар Мөнх-Оргил гишүүний санал хоёр дахь удаагаа дэмжигдэж, энэ санал батлагдаж албан ёсны болж байна. 
Ингээд “АЛСЫН ХАРАА-2050” Монгол Улсын урт хугацааны хөгжлийн үзэл баримтлалыг боловсруулахад идэвхтэй ажилласан, энийг боловсруулж бас бүтэн жил, хоёр жил бараг шахуу суусан ажлын хэсгийнхэн, энэ ажлын хэсгийг ахалсан Оюун-Эрдэнэ сайдад Байнгын хорооныхоо нийт гишүүдийн нэрийн өмнөөс талархал илэрхийлье. 
Ингээд энэ Улсын Их Хурлын тогтоолын төслийн анхны хэлэлцүүлгийг бид бол явуулж дууслаа. Байнгын хорооны санал, дүгнэлтийг Төрийн байгуулалтын байнгын хороонд танилцуулах гишүүнээр Төрийн байгуулалтын байнгын хороонд хэн байгаа билээ манайхаас? Оюун-Эрдэнэ сайд болохгүй юу? Ганболд гишүүн Төрийн байгуулалтын байнгын хороон дээр танилцуулчихъя. Ганболд гишүүнийг томиллоо.

Байнга хорооны гишүүддээ баярлалаа. Өнөөдрийн Байнгын хорооны хуралдаан хаасныг мэдэгдье.
Дууны бичлэгээс буулгасан:

ПРОТОКОЛЫН АЛБАНЫ

